
Akrónimu

CDD	 		  Community Driven Development
DNIE                 	 Diresaun Nasionál Infraestrutura Edukativa
EHD 			  Ema ho Defisiensia
EIP	 		  Ekipa Implementasaun Programa
EJS			   Ekipa Jestaun Suku 
FDCH		  Fundus Dezenvolvementu Capital Humano
FS	 		  Fasilitador Suku
GTTM 		  Grupu Traballu Tékniku interMinisterial
HANDS		  Halimar Aprende no Deskobre Susesu
IT 			   Informasaun Teknolójia
JIS	 		  Jéneru no Inkluzaun Sosial
KIEE 		  Konstrusaun Infraestrutura Eskola Edukativa
KPA			   Komisaun Planeamentu no Akontabilidade
KKT	 		  Komite Kordenasaun Téknika
MAE			  Ministériu Administrasaun Estatal
MEJD               	 Ministériu Edukasaun Juventude no Desportu
MIS			   Management Information System (Sistema Jestaun 
                       	 Informasaun)
PF     		  Pontu Fokal
PNDS		  Programa Nasionál Dezenvolvimentu Suku
PARTISIPA  	 Parseria hodi Reforsa Dezenvolvimentu iha Munisípiu no
                       	 Suku
PREB 		  Programa Retornu Ekonómika Baziku



Relatorio Annual | PNDS |  2017
Relatóriu Anual | PNDS |  2019

                                                              HAMUTUK ITA DEZENVOLVE NASAUNPagina 3

Sumariu Ezekútivu
Relatóriu ida ne’e hanesan relatóriu Anual kada tinan ne’ebé Programa Nasionál Dezenvolvimentu 
Suku (PNDS) halo hodi submete ba iha Ministériu Administrasaun Estatál. Relatóriu ida ne’e 
esplika kona-ba rezultadu ne’ebé mak atinji durante tinan ida nia laran tuir Planu Asaun Anual 2019 
PNDS nian. Ba tinan ida ne’e PNDS kontinua implementa iha Suku 452, nune’e mós kompleta 
implementasaun programa mak hanesan: kontinuasaun implementasaun Fatin Halimar 66 no 
implementasaun Konstrusaun Infraestrutura Eskola Edukativa (KIEE) 9. Rezultadu implementasaun 
PNDS xave sira mak hanesan:

Progresu Ezekusaun Orsamentu PNDS

Ba tinan 2019 Governu Timor-Leste liu husi Ministériu Administrasaun Estatál aloka Orsamentu Jeral 
Estadu (OJE) ba PNDS liu husi kategória 3 (tolu) hanesan rúbrika Beins no Servisus, Kapital Menor 
no Transferensia Públiku hamutuk $9,972,706.00 no gastu atinji ona $9,964,458.05 (99,91%). Bele 
haree esplikasaun detalle hanesan iha tabela tuir mai:

Fontes Informasaun Husi Finansa MAE.

Progresu Ezekusaun Orsamentu PNDS
Progresu gastus subsídiu operasionál no infraestrutura Suku durante tinan 2019 mak hanesan tuir 
mai:

Subsídiu Infraestrutura Suku

Subsídiu Operasional Suku

Progresu Implementasaun

Iha tinan 2019, PNDS fasilita treinamentu ba EJS no Komunidade hamutuk ema nain 26,195 
kompostu husi feto nain 10,495 no mane nain 15,700.

Iha tinan 2019, Suku 442 mak hetan alokasaun ba subsídiu operasional no Suku 201 ba subsídiu 
infraestrutura. Projetu hamutuk 279 ne’ebé implementa iha Faze III siklu 2 iha Suku 202 no progresu 
fiziku atinji ona porsentu 59. Husi implementasaun ne’e Suku 126 realiza ona enkontru akontabilidade 
dahuluk no Suku 3 mak realiza enkontru akontabilidade final wainhira ezekusaun subsídiu atinji ona 
porsentu 70.

Treinamentu
Iha tinan 2019, PNDS hetan apoiu husi Governu Timor-Leste (GoTL) liu husi Fundo Desenvolvimento 
do Capital Humano (FDCH), Governu Australia (GoA) liu husi DFAT nomós Governu Nova-Zelandia 
(NZMFAT) hodi suporta atividade treinamentu hodi hasa’e kapasidade no aumenta koñesimentu iha 
area oioin. Total partisipante ema hamutuk atusualu hitunulu-resin-sia (879).

Progresu Igualidade Jéneru no Inklusaun Sosiál (JIS)
Implementasaun atividade PAAJIS 2018/2019 nian atinji ona porsentu 100. Atividade ne’ebé mak 
hala’o durante tinan ida ne’e mak hanesan Partisipa iha enkontru ekipa Trabalhu Jenéru no Inkluzaun 
Sosiál nian, implementa Radio Talk Show iha Munisípiu 7, halibur dadus iha Sistema MIS-PNDS, 
workshop JIS, treinamentu kona-ba JIS, Seminariu no Mini Expo no seluk-seluk tan.

Progresu Implementasaun Programa Retornu Ekonómika Baziku
Iha tinan 2019, PNDS liu husi Programa Retornu Ekonómika Baziku hala’o asesmentu viabilidade 
ekonómia ba implementasaun atividade sosíu ekonómika iha tinan oin. Asesmentu ne foka liu ba 
prioridade prinsipal haat (4) mak hanesan Uma Bainaka, Mini Merkadu, Armagen Agrikola no Lutu 
ba To’os. Atividade ne’e konsentra iha Suku sanulu-resin-sia (19) iha Munisípiu hitu (7). 

Rezultadu husi asesmentu viabilidade ekonómia ne’e Suku haat (4) mak tama iha kategoria 
viabilidade no sei hahú halo pilotu iha tinan 2020.

Progresu Implementasaun Konstrusaun Fatin Halimar (Playground)
PNDS kontinua Implementasaun Fatin Halimar ba iha Pre-Eskolar ba etapa daruak hamutuk projetu 
66. Progresu husi implementasaun ne’e atinji ona porsentu 59,87.

Progresu Implementasaun Konstrusaun Infraestrutura Eskola Edukativa
Iha 2019 PNDS hahú implementa hodi harii Konstrusaun Infraestrutura Eskola Edukativa sia (9) iha 
Munisípiu hitu (7). Progresu husi implementasaun ne’e atinji ona porsentu 38,83.

Komunidade Suku Caemauc Postu Administrativu Turiscai Munisípiu Manufahi Hahú Utiliza ona Be’e Mos Ne’ebé Harii 
Rasik Husi Komunidade.

1. Introdusaun

Planu Estratéjiku Dezenvolvimentu Nasionál (2011-2030) identifika prioridades dezenvolvimentu 
sosiál no ekonómiku nasaun nian. Atu atinji metas planu ida ne’e, Governu Timor-Leste dezenvolve 
ona programa dezentralizadu ne’ebé foka ba dezenvolvimentu lokal iha nivel komunidade iha Sukus 
no Aldeias. 

Planu ne’e mós presiza Governu Timor-Leste atu fornese oportunidades atu hasa’e partisipasaun 
no involvimentu sidadaun nian iha dezenvolvimentu lokal. Aselera dezenvolvimentu infraestrutura 
no asesu ba atendimentu públiku importante atu atinji metas dezenvolvimentu planu nian, iha tempu 
hanesan hamósu benefisius sosial no ekonómiku ne’ebé sei kontribui ba dezenvolvimentu Nasionál 
ne’ebé di’ak, sustentavel no justu ba ema hotu.

Atu responde ba iha planu estratéjiku ida ne’e, Governu Timor-Leste estabelese Programa Nasionál 
Dezenvolvimentu Suku (PNDS) hodi bele aselera dezenvolvimentu husi baze. PNDS hanesan 
programa Nasionál ho durasaun tinan 8 husi 2013-2021 no kada tinan hetan alokasaun subsídiu 
husi Governu Timor-Leste hodi implementa programa infraestrutura baziku iha Suku hotu.

Iha tinan 2019, PNDS hetan alokasaun ba orsamentu infraestrutura ba Suku 201 iha Faze III siklu 2 
nian no operasional ba Suku 442.

Atividade seluk ne’ebé mak PNDS hala’o durante tinan ida ne’e mak hanesan: kontinua harii Fatin 
Halimar hamutuk 66 ho orsamentu hamutuk $270,330.60 ne’ebé apoiu husi Governu Nova Zelandia. 
Alende ida ne’e mós Governu Nova Zelandia apoiu orsamentu ho montante $588,571.19 hodi harii 
Konstrusaun Infraestrutura Eskola Edukativa hamutuk 9 no prosesu implementasaun tuir Memorandu 
Entendimentu ne’ebé implementa tuir Manual Operasional PNDS nian.

1.1 Fundus

1.2 Objetivu
PNDS iha objetivu ba implementasaun programa hanesan tuir mai:

META: Hadi’ak Kondisaun Sósio Ekonómiku no Governasaun Lokal ba mane no feto sira iha 
Suku laran iha Timor-Leste liu husi infraestrutura ne’ebé Komunidade mak jere rasik.

1.3 Enkuadramentu Programa PNDS

1.4 Rekursu
   1.4.1 Finansa

Governu Timor-Leste iha tinan 2019, liu husi Ministériu Administrasaun Estatál aloka Orsamentu 
Jeral Estadu (OJE) 2019 ba PNDS liu husi rúbrika Beins no Servisus, Transferensia Públiku no 
Kapital Menor ho montante hamutuk $9,972,706.00 no gastu atinji ona $9,964,458.05 (99,91%). 
Bele haree esplikasaun detalle kona-ba gastus orsamentu PNDS ba tinan 2019 hanesan iha tabela 
tuir mai:

Fontes Informasaun Husi Finansa MAE.

2. Rezultadu Implementasaun PNDS Anual 2019
PNDS iha rezultadu prinsipál 5 (haree anexu 2) ne’ebé mak presija atinji liu husi atividade 
sira ne’ebé mak defini husi programa. Tuir mai esplikasaun detalle kona-ba rezultadu 
implementasaun husi fulan Janeiru - Dezembru 2019, tuir Planu Asaun Anual PNDS 2019.

2.1 Hametin PNDS nia Sistema, Progresu no Prosedimentu

Atividade 1.1: Alokasaun Subsídiu Suku 

Iha tinan 2019, PNDS hetan alokasaun ba subsídiu Suku ho montante hamutuk $9,566,590.00. Husi 
alokasaun orsamentu ne’e, Suku 442 mak hetan subsídiu operasional ho montante $1,791,195.00 
no Subsídiu Infraestrutura ba Suku 201 iha Faze III siklu 2 ho montante $7,328,311.00 hodi 
implementa tuir projetu sira ne’ebé mak defini ona husi Suku. Progresu gastus subsídiu operasional 
no infraestrutura iha Suku hanesan iha detalle informasaun tuir mai:
Subsídiu Infraestrutura:

Subsídiu Opersional:

Haktuir tabela rua iha leten, progresu gastu ezekusaun subsídiu operasional no infraestrutura iha 
Suku ho porsentu ne’eb’e sei ki’ik. Ho razaun, alende Ekipa Jestaun Suku ne’ebé foin re-eleitu, 
Ekipa Jestaun Suku sira sei halo preparasaun molok hahú implementaaun mak hanesan treinamentu 
no kapasitasaun husi Fasilitador PNDS hodi nune’e EJS bele maneja orsamentu Suku no garante 
kualidade serbisu iha implementasaun iha Suku.

Iha parte seluk, subsídiu operasional Suku iha Faze I no II seidauk iha ezekusaun, ho razaun katak 
Suku seidauk hetan alokasaun subsídiu infraestrutura iha tinan ida ne’e.

Atividade 1.2: Treinamentu

Iha tinan 2019, ekipa Rekursu Humanu–Treinamentu PNDS implementa ona atividade treinamentu 
ne’ebé finansia husi Governu Timor-Leste (GoTL) liu husi Fundo Desenvolvimento do Capital 
Humano (FDCH), Governu Australia (GoA) liu husi DFAT nomós Governu Nova-Zelandia (NZMFAT) 
ba Funsionáriu PNDS nivel Nasionál no Munisípiu. Detalle treinamentu ne’ebé finansia husi FDCH, 
GoA no GoNZ inklui tipu treinamentu bazeia ba Jéneru mak hatudu iha tabela kraik ne’e:

Tabela Tipu Treinamemntu Bazeia ba Jéneru:

Husi total númeru partisipante 879, porsentu73 mane no porsentu 27 feto. Iha rezultadu ne’e 
porsentu feto menus tamba iha tinan 2019 treinamentu ne’ebé finansia husi GoTL (FDCH), GoA 
(DFAT), GoNZ (NZMFAT) foka liu ba area treinamentu tékniku. Detalle kona-ba tipu treinamentu 
nebe’e maka finansia husi GoTL, GoA no GoNZ, bele haree iha tabela kraik:

Treinamento Kona-ba Komunikasaun Efetivu no Servisu Ekipa ba Funsionáriu Postu Administrativu.

Atividade 1.3: Rejistu no Rezolve Keixa

Durante 2019 Ekipa Sistema Responde Keixa (SRK) iha Sekretariadu PNDS Nasionál simu no rejista 
keixa hamutuk 6. Husi keixa hirak ne’e halo ona verifikasaun tuir Mini Matadalan Sistema Responde 
Keixa (SRK), iha keixa 5 la os kazu no keixa 1 kontra regras no prosedementu PNDS nian.

Alende ida ne’e, PNDS mós kontinua monitoriza keixa 2 iha Tinan 2015 no 2017 ho kategoria fraude 
iha Munisípiu Baucau ne’ebé nia prosesu sei lao hela. PNDS mós konklui ona selu fila osan ba 
fraude ne’ebé akontese iha Suku Ritabou Postu Administrativo Maliana Munisípiu Bobonaro ne’ebé 
durante ne’e arkiva.

Iha parte seluk, Ekipa Jestaun Keixa serbisu hamutuk hodi kontinua halo monitorizasaun no haree 
kona-ba sistema rejistu keixa ne’ebé mak estabelese ona.

Sistema Jestaun Informasaun (MIS) 

PNDS liu husi kontabilista, enjeñeru no ofisiál MIS iha nivel Nasionál, Munisípiu 12 no RAEOA 
hamutuk ema nain 60 mak hatama dadus iha Sistema Jestaun Informasaun kona-ba progresu fíziku, 
finansa no partisipasaun Komunidade husi atividade PNDS. PNDS Nasionál halo atualizasaun kona-
ba sistema utilizasaun dadus no haree kona-ba rezultadu hodi produs relatóriu.

2.2 Hasa’e Partisipasaun no Kapasitasaun Komunidade Sira

Atividade 2.1: Kapasitasaun ba Ekipa Jestaun Suku no Komunidade

Durante tinan 2019 fasilitador PNDS fo treinamentu ba membru Ekipa Jestaun Suku no Komunidade 
iha Faze III Siklu 2. Treinamentu ne’e hala’o atu aumenta kapasidade EJS ninia iha área Planeamentu, 
Kapasitasaun Feto, Jestaun Finaseira, Konstrusaun Projetu, Monitorizasaun, Operasaun no 
Manutensaun. Treinamentu ne’e hetan partisipa husi EJS ema 7,973 ( Feto = 3,279, Mane = 4,694) 
no Komunidade ema 18,222 (Feto = 7,216, Mane = 11,006). Tuir mai detalle informasaun kona-ba 
EJS, Komunidade no Suku hetan kapasitasaun:

Modul Treinamentu

A	 : Introdusaun no Planeamentu; Sukus 	
            139
B	 : Kapasitasaun Feto 1; Suku 138
C	 : Orientasaun ba Fasilitador Suku;  
             Suku 151
D	 : Jestaun Finansas 1; Suku 1198
E 	 : Hakerek Proposta; Suku 191
F 	 : Kapasitasaun Feto 2; 130
G 	 : Jestaun Konstrusaun; Suku 173
H	 : Jestaun Finansas 2; Suku 184
I 	 : Monitorizasaun no Akontabilidade;    
             Suku 107 
J 	 : Operasaun no Manutensaun; Suku
             12
K 	 : Jestaun Finansas 3; Suku 12
L 	 : Monitorizasaun no O&M; Suku 0

Fontes: Sistema Jestaun Informasaun (MIS) PNDS, 7 janeiru 2020.

Ekipa Jestaun Suku no Komunidade iha Suku Beneufe, Banafi, Lelaufe, Suniufe no Usitaco, Postu Administrativu 
Nitibe RAEOA Hetan Treinamentu ne’ebé Fasilita Husi Kontabilista Munisípiu RAEOA.

2.2 Partisipasaun Feto iha Atividade PNDS

Partisipasaun Komunidade no Ekipa Jestaun Suku hamutuk ema nain 26,195 ne’ebé mak partisipa 
iha atividade PNDS iha nivel Suku. Feto hamutuk 10,495 ka porsentu haatnulu (40%) mak partisi-
pa iha atividade ne’e liu-liu atividade implementasaun konstrusaun iha Suku.

Feto Partisipa iha Atividade Konstrusaun Loke Estrada Lokal iha Suku Matorec Postu Administrasaun Turiscai 
Munisípiu Manufahi.

2.3 Infraestrutura ho Kualidade Di’ak, Harii no Mantein ona Husi Komunidade

Atividade 3.1: Monitorizasaun no Supervizaun ba Projetu PNDS

Ekipa PNDS nivel Munisípiu no Nasionál kontinua halo monitorizasaun no mós supervizaun ba 
Ekipa Jestaun Suku iha Suku 202 iha Faze III siklu 2, Suku 58 ba projetu Fatin Halimar no Suku 9 ba 
Konstrusaun Infraestrutura Eskola Edukativa. Tuir mai rezultadu husi monitorizasaun no supervizaun 
ne’e hala’o ona iha Suku:

•	 Primeira Pedra

Lansamentu Primeira Pedra Irigasaun Be’e Ne’ebé Oficialmente Lansa Husi Diretora Nasional ST-PNDS, Dulce Guterres 
Junior Akompaña husi Administrador Postu Nitibe, Maunuel Tolan, Chefe Suku Beneufe, Marco Col, iha Aldeia Citrana, 
Suku Beneufe, Postu Administrativu Nitibe, Rejiaun Administrativu Ambenu Oecusse/RAEOA.

Lansamentu primeira pedra irigasaun be’e ne’ebé Oficialmente lansa husi Diretora Nasional ST-
PNDS, Dulce Guterres Junior akompaña husi Administrador Postu Nitibe, Maunuel Tolan, Chefe 
Suku Beneufe, iha Aldea Citrana, Suku Beneufe, Postu Administrativu Nitibe, Rejiaun Administrativu 
Ambenu Oecusse/RAEOA.

Objetivu husi lansamentu primeira pedra projetu ida ne’ebe propoin husi Komunidade rasik hodi 
fasilita Komunidade hasa’e rendementu ekonómia ba dezenvolvimentu Nasionál iha Suku.

Ho esperansa bo’ot ba konstrusaun irigasaun ne’e bele hamoris ekonomikamente moris Komunidade 
nia ne’ebé maioria moris ho vida agrikultura ho orsamentu hamutuk US$ 41,000 ho nia naruk 
kilometre 1 ne’ebé mak fornese be’e ba natar hamutuk hektares 5 ho total Komunidade ne’ebé hela 
besik hamutuk 50 resin xefe da familia mak sai benifisiariu ba irigasaun ne’e.

•	 Suku Vizita
Atividade Suku vizita malu hanesan forum ida atu bele mantein ligasaun entre Suku hodi aprende 
no kompara esperiénsia implementasaun atividade ne’ebé ligadu ho dezenvolvimentu iha Suku sira 
iha baze no atividade ne’e nudar pasu importante hodi bele kria lasu amizade. 

Atividade Suku vizita ne’ebé hala’o iha Suku Lalawa, Postu Administrativu Tilomar Munisipíu 
Covalima ho objetivu prinsipál mak atu partisipante sira bele aprende moris agrikola ne’ebé lao ona 
iha Suku Lalawa Munisípiu Covalima hafoin hetan apoiu irigasaun husi programa PNDS alende ne’e 
fahe mós esperensia ba malu hodi bele implementa iha ida-ida nia Suku. 

Liu husi programa Suku vizita malu ne’e agrikultur sira bele aprende husi prosesu planemeantu 
oinsá atu harii grupu potensiál agrikultura no merkadória no fahe esperensia ba malu kona-ba saida 
mak di’ak iha Suku Lalawa no hodi aprende buat ne’ebé di’ak hodi lori ba sira nia Suku hodi bele 
implementa iha sira nia Suku. 

Programa Suku Vizita ba malu ne’e partisipante sira mai husi Munisípiu lima, maka hanesan 
Munisípiu Aileu, Ainaro, Bobonaro, Ermera no Manufahi, reprezentante husi Administrador Munisípiu 
Covalima, reprezentante Diretora PNDS Nasional, Diretor Delegasaun Munisípiu Lima, Pontu Fokal 
MAE, Pontu Fokal Munisípiu Lima inklui ekipa PNDS nomós Field Support Team husi Programa 
PARTISIPA. Atividade ne’e involve reprezentante EJS feto nain rua kada Munisípiu, Pontu Fokal 
Jéneru Inkluzaun Sosiál.

Reprezentante husi Administrador Munisípiu Covalima, Reprezentante Diretora PNDS Nasionál no Pontu Fokal MAE 
ofisialmente Loke Enkontru ba Atividade Suku Vijita iha Salaun Administrsaun Munisípiu Covalima.

Projetu Irigasaun iha Suku Lalawa Ne’ebé fo Impaktu Ekonomia ba Komunidade Hodi Hasa’e Rendimentu Familia.

Atividade 3.2: Kualidade Tékniku Projetu PNDS

Progresu Fíziku

Atualizasaun informasaun ba implementasaun no progresu liu husi Sistema Jestaun Informasaun 
(MIS) ne’eb’e hala’o iha Suku iha tinan 2019, hatudu katak Projetu husi Komunidade ba iha 
implementasaun Faze III siklu 2 hamutuk projetu 279. Projetu 279 ne’e hahú implementa husi 
Komunidade iha fulan Jullu 2019 iha Suku 202 no progresu fíziku atinji ona porsentu 59.

Tuir mai gráfiku progresu kategória Munisípiu kona-ba progresu fíziku iha Munisípiu 12 no RAEOA:

Fonts: Sistema Jestaun Informasaun (MIS) PNDS, 7 Janeiru 2020. 

Husi gráfiku ne’e hatudu katak Munisípiu Manufahi mak progresu fíziku konstrusaun atinji ona 
porsentu 89 no RAEOA mak nia progresu fíziku foin atinji porsentu 21. Munisípiu seluk atinji ona ba 
30 ba leten.

Progresu Fiziku ba Projetu Rehabilitasaun Estrada Rabat Beton iha Suku Fahiria, Postu Administrativu Aileu Vila, 
Munisípiu Aileu.

Progresu Fíziku Konstrusaun Sala Merendar Eskolar iha Suku Aitutu, Postu Administrativu Maubisse Munisípiu Ainaro.

•	 Enkontru Akontabilidade Primeiru Ezekusaun husi Komunidade
Komunidade hahú realiza enkontru akontabilidade dahuluk ba ezekusaun subsídiu fundu infraestrutura 
ne’ebé mak Ekipa Jestaun Suku sira maneja hodi realiza implementasaun konstrusaun iha Suku. Ba 
implementasaun Faze III siklu 2, total Suku 126 mak realiza ona sira nia enkontru akontabilidade ba 
dahuluk.

Partisipasaun husi Komunidade no EJS masimu tebes no Komunidade sente sai nain ba projetu 
ne’eb’e mak harii ona iha sira nia Suku. Komunidade no EJS hamutuk 4,888 mak partisipa iha 
atividade ne’e, feto ema 1,705 no mane ema 3,183.

Kontabilista Nasionál, Kontabilista Munisípiu, Asesor Finansa PARTISIPA, FFPA Halo Sertifikasaun Final iha Parte 
Finansa iha Suku Hera, Postu Administrativu Cristo Rei, Munisípiu Dili Molok Hala’o Enkontru Akontabilidade Final 
100%.

2.4 Hametin Kordenasaun no Komunikasaun

Atividade 4.1:

•	 Audensia Primeiru Ministru ho PNDS
Diretora PNDS, Dulce Guterres Junior akompaña Vice-Ministru Administrasaun Estatal Abílio José 
Caetano hala’o sorumutu ho Primeiru Ministru Taur Matan Ruak, Objetivu husi sorumutu ne’e atu 
rona no simu orientasaun direita husi Primeiru Ministru Taur Matan Ruak kona-ba inundasaun ahi-
han plantasaun inklui uma Komunidade iha Munisípiu hat mak hanesan Munisípiu Liquica, Ermera, 
Aileu no Bobonaro nune’e mós simu orientasaun hodi prepara nafatin orsamentu ne’ebé tama ona 
ba planu OJE 2020 nia ho orsamentu husi PNDS ne’ebé maka ejekuta ona durante 2019 ate agora. 

Asaun konkreta ne’ebé Ministériu toma atensaun maka orienta ona ekipa hodi foti dadus kona-ba 
insidiu ne’ebé akontese iha Munisípiu hat ne’e. Alende ne’e ko’alia moós kona-ba planu orsamentu 
tinan fiskal 2020 husi Ministériu nian ne’ebé sei harii uma kbiit la’ek iha teritoriu tomak, planu ba harii 
uma kbiit la’ek ne’e enkaisa iha orsamentu PNDS nian ba tinan 2020.

Primeiru Ministru RDTL, Rona Aprezentasaun Konaba Uma Kbi’it Laek Husi Ekipa MAE Ne’ebé Kompostu Husi Vice-
Ministru MAE, Diretor Geral Dezentralizasaun Administrativa, Diretora Nasonal PNDS, Xefe Departamentu PNDS no 
Asesor sira.

•	 Enkontru PNDS ho Sekretáriu Rejiaun RAOEA
Sekretariado Tékniku PNDS realiza enkontru ho Sr. Regio Servantes da Cruz Salu nudar Sekretariu 
Regional Agrikultura no Dezenvolvimentu rural, ne’ebé reprezenta Prezidenti Autoridade RAEOA 
hamutuk ho Xefe Suku 18 husi Rejiaun Administrativu Espesial Oecusse Ambeno iha Pante Makasar, 
Ambeno. Objektivu husi Enkontru ne’e atu fahe informasaun ba Autoridade RAEOA no Xefe Suku 
foun sira hodi apar di’ak metas no programa PNDS ne’ebe implementasaun iha teritoriu Timor-Leste.

Sekretariu Regional no Dezenvolvimentu Rural Hala’o Intervensaun no Loke Avertura iha Enkontru Sosializa Mata 
Dalan Implementasaun PNDS iha RAEOA, Oecusse/Ambeno.

Vice-Ministru Administrasaun Estatal, Diretora Nasionál PNDS, Chefe Unidade Operasional, Diretores Delegasaun 
PNDS Munisípiu 12 no RAEOA, Asesores no Funsionáriu PNDS Hala’o Enkontru Kordenasaun PNDS Nivel Nasionál 
iha Salaun Catedral, Munisípiu Dili.

Atividade 4.2: 
•	 Enkontru Koordenasaun Internal 

Atu hametin liu tan liña kordenasaun entre funsionáriu PNDS, Sekretariadu Tékniku Programa 
Nasionál Dezenvolvimentu Suku (PNDS) realiza enkontru kordenasaun iha salaun Catedral, 
Munisípiu Dili. Vice-Ministru Administrasaun Estatal Abílio José Caetano ofisialmente loke enkontru 
kordenasaun Nasionál PNDS hodi kongratula funsionariu PNDS tanba hatudu prestasaun serbisu 
ne’ebé a’as hodi hetan konfiansa husi nasaun doadores. Objetivu husi enkontru koordenasaun ne’e 
mak atu bele kordena di’ak liu tan serbisu hotu

ne’ebé ligadu ho implementasaun rutina programa PNDS nian liu-liu foka ba implementasaun Faze 
III siklu 2 ne’ebé sei implementa iha Suku 202 iha territóriu Timor-Leste. Alende diskute kona-ba 
progresu implementasaun projetu PNDS nian iha enkontru ne’e mós hato’o progresu implementasaun 
konstrusaun Eskola Edukativa 9 inklui Fatin Halimar hamutuk 66. 

Enkontru ne’e hetan partisipasaun husi reprezentante Diretora Sekretariadu Tékniku PNDS, 
reprezentante Administrador Postu Hato-Builico, Koordenador PNDS husi Munisípiu 12 no RAOEA, 
Xefe Unidade, Xefe Departementu, Funsionáriu PNDS Nasionál, Assessor Nasionál no Internasionál 
nomós Field Support Team (FST) husi Programa PARTISIPA ne’ebé durante ne’e fo apoiu ba 
implementasaun Programa PNDS.

2.5 Igualdade Jéneru no Inkluzaun Sosiál (JIS) Integradu iha PNDS

Atividade 5.1: Planu Asaun Anual Jéneru no Inkluzaun Sosial (JIS)
•	 Workshop JIS
ST-PNDS realiza Workshop ba Pontu Fokal Jéneru Inklujaun Sosial (JIS) hodi revee Planu Asaun 
Anual ba Tinan 2020-2021. Objetivu husi workshop ne’e atu akumula hanoin sira hotu ne’ebé mak 
pontu fokal JIS sira infrenta atu revee Planu Asaun Anual JIS nia ne’ebé mak envolve Mane, Feto 
no Ema ho Defisiensia (EHD) atu sai servidor ba Estadu no Governu ne’ebé di’ak liu husi programa 
PNDS hodi servi Komunidade iha Suku no Aldeia. 

Workshop ba pontu fokal Jéneru Inklujaun Sosial JIS ne’ebé mak partisipa husi Diretora Nasional 
ST-PNDS, Team Leader PARTISIPA, Xefe Unidade, Xefe Departamentu, Prezidente KPA, Tezoreira 
EIP, Ema ho Defisiensia, Pontu Fokal JIS (FSPA), Pontu Fokal JIS (MIS), Ofisial Sosial Nasional, 
FST-FC no Assesor Sosiál, realiza iha salaun enkontru Orchid Room Restaurant Timor-Plaza, Dili

•	  Treinamentu JIS
Sekretariadu Tékniku PNDS koopera ho Yayasan Bintang Timur Kupang hala’o treinamentu ba EHD 
ne’ebé hala’o kna’ar nudar EJS iha PNDS. Objetivu prinsipál husi treinamentu ne’e mak atu bele 
kapasita EHD ne’ebé hala’o kna’ar nudar EJS hodi bele hala’o knar di’ak liu iha implementasaun 
PNDS, nune’e mós bele fahe esperensia ba maluk defisiente sira kona- ba esperiénsia ne’ebé sira 
hetan atu bele aplika iha kondisaun moris EHD. 

Alende ne’e treinamentu ne’e nudar asaun konkreta hodi bele kompleta aspetu balun ne’ebé EHD 
sira halo ona iha implementasaun Programa PNDS, espera katak ho treinamentu ne’e sira bele hetan 
referénsia ruma hodi aplika iha sira nia vida moris nudar humanu. Treinamentu ne’e realiza iha dia 
15 – 18 Outubru no partisipa husi EHD nain 6, Diretor Delegasaun (DD) ida, ekipa treinamentu ida, 
ekipa lojistik ida, Enjineiru ida, PFJIS Munisipiu 3, PFJIS Nasionál 2, FST Sosiál ida no asesor sosiál 
(hamutuk ema 17: feto 4 mane 13). Iha treinamentu ne’e hetan mos supervizaun husi reprezentante 
MAE, Ekipa PNDS Nasionál no mós Diretora Nasionál PNDS nian.

Diretora Nasionál PNDS, reprezentante MAE, Diretor Delegasaun Munisípiu, EHD Nain 6, Funsionáriu PNDS, PFJIS, 
Asesor Sira Hola Parte iha Treinamentu Dezenvolvementu Inklusivu iha Kupang-Indonesia.

2.6 Atividade Adisional 
2.6.1 Soromutu no Sosializasaun Fatin Halimar (Playground)

Iha tinan 2019 liu husi programa “Halimar, Aprende no Deskobre Susesu (HANDS)” ne’ebé foka 
ba edukasaun pré-eskolár, Sekretariadu Tékniku PNDS hamutuk ho Ministériu Edukasaun Ensinu 
Pre-Eskolár kontinua implementa no harii Fatin Halimar ba Faze daruak (II). Progresu fiziku atinji 
ona porsentu 59,87 husi total Fatin Halimar hamutuk 66 ne’ebé implementa iha Suku 58, Postu 
Administrativu 27 no Munisípiu 13. Tuir mai detalle informasaun kona-ba progresu kada Munisípiu:

Husi tabela ne’e hatudu katak Munisípiu Manufahi mak atinji ona porsentu 100, Munisípiu Lautem 
ho Viqueque mak porsentu mamuk no Munisípiu seluk atinji ona porsentu 50 ba leten.

Konstrusaun Fatin Halimar (Playground) iha Suku Seloi Vatuboro Postu Maubara Munisipiu Liquiça.

2.6.2 Programa Retornu Ekonómika Baziku (PREB)

Iha tinan 2019, PNDS liu husi Programa Retornu Ekonómika Baziku hala’o estudu analísa viabilidade 
ekonómia ba implementasaun atividade sósiu ekonómika iha tinan oin. Estudu análize ne’e foka liu 
ba prioridade prinsipal haat (4) mak hanesan Uma Bainaka, Mini Merkadu, Armazen Agríkola no 
Lutu ba To’os. 

Objetivu prinsipal husi atividade ne’e mak atu haree direta viabilidade ekonómia no identifika klean 
liu tan kona-ba prioridade haat (4) ne’ebé mak relasiona ho infraestrutura bázika ne’ebé PNDS 
estabelese ona husi Komunidade iha Suku. Atividade ne’e konsentra iha Suku sanulu-resin-sia 
(19). Rezultadu husi asesmentu viabilidade ekonómia ne’e Suku haat (4) mak tama iha kategoria 
viabilidade no sei hahú halo pilotu iha tinan 2020 mak hanesan Suku Caemauc ho prioridade uma 
bainaka, Manumera ho prioridade uma bainaka, Maulau ho prioridade mini merkadu ba produtu 
agrikola no Suku Souro ho prioridade mini merkadu ba produtu tais.

Diretora PNDS ho Ekipa PREB Halo Enkontru iha Salaun Enkontru PNDS Kona-ba Rezultadu Asesmentu Viabilidade 
Ekonómia iha Terenu.

2.6.3 Programa Harii Konstrusaun Infraestrutura Eskola Edukativa (KIEE)

Iha tinan 2019, Ministeriu Edukasaun Juventude no Desportu (MEJD) no Ministeriu Administrasaun 
Estatal (MAE) asina akordu (MoU) hodi implementa no harii konstrusaun infraestrutura eskola 
edukativa sia (9) iha Munisípiu hitu (7). 

Programa harii Konstrusaun Infraestrutura Eskola Edukativa ne’e ho objetivu atu harii sala aula foun 
no rehabilitasaun ba sala sira ne’eb’e mak hetan estragus husi dezastre naturais tuir mekanismu no 
prosedimentu ne’ebé estabelese ona iha PNDS. Orsamentu ne’ebé alokadu ho montante hamutuk 
$588,571.19. Implementasaun Konstrusaun Infraestrutura Eskola Edukativa ne’e atinji ona porsentu 
38,83. Tuir mai detalle informasaun kona-ba eskola sia (9):

Tabela Progresu implementasaun Konstrusaun Infraestrutura Eskola Edukativa sia (9) iha Munisípiu 
hitu (7):

Progresu Harii Konstrusaun Eskola Edukativa iha Suku Oeleu Postu Administrativu Bobonaro Munisípiu Bobonaro.

3. Konkluzaun 
 
Tinan 2019 hanesan tinan daneen ba implementasaun PNDS. Ba tinan ida ne’e hanesan periodu 
kontinuasaun ba implementasaun projetu Faze III Siklu 2 ho total projetu hamutuk 279 liliu iha setor 
sira mak hanesan Saude, Be’e Mos, Agrikultura, Edukasaun, Ponte no Estrada hodi responde ba 
nesesidade moris loron-loron Komunidade nian.

Alende ne’e mós PNDS kontinua halo sesmentu no analiza husi rejultadu asesmentu ho parseiru 
kona-ba Programa Retornu Ekonómiku Báziku, hahú konstrusaun ba Implementasaun Fatin Halimar 
66 nomós harii konstrusaun Infraestrutura Eskola Edukativa 9 iha Munisípiu 7.

Rezultadu implementasaun PNDS durante periodu ida ne’e konklui katak:

•	 Gastus Orsamentu Jeral Estadu hamutuk $9,964,458.05 (99,91%);
•	 Transferensi subsídiu operasional ba Suku 442 no Suku 201 ba subsídiu
      infraestrutura;
•	 Monitorizasaun ba implementasaun projetu PNDS hamutuk 279 iha Suku no
      progresu fíziku atinji ona porsentu limanulu-resin-sia (59%);
•	 Fó kapasitasaun ba Funsionáriu PNDS hamutuk 879 feto: 252; Mane: 627. Liu husi
     Fundo Desenvolvimento Capital Humano (FDCH) hamutuk ema nain 164, Governu
     Australia (GoA) hamutuk 455 no GoNZ hamutuk ema 260;
•	 Fó kapasitasaun ba EJS no Komunidade hamutuk 26,195 feto:10,495; Mane: 15,700
•	 Partisipasaun Feto iha Atividade PNDS hamutuk ema 10,495 mak feto ka porsentu
      haatnulu-resin-rua (40%);
•	 Kontinua halo enkontru koordenasaun ho setores relevantes;
•	 Hala’o enkontru kordenasaun internal no eksternal iha PNDS no parseiru sira;
•	 Implementasaun Fatin Halimar 66, progresu fiziku atinji porsentu 59,87;
•	 Hala’o asesmentu viabilidade ekonómia ba implementasaun atividade sosíu
     ekonómia PNDS iha Programa Retornu Ekonómika Baziku;
•	 Implementasaun harii Konstrusaun Infraestrutura Eskola Edukativa sia (9) iha
     Munisípiu hitu (7) no progresu fíziku atinji ona porsentu 38,83.

Planu 10Trimestre (Janeiru-Marsu 2020)

4. Anexu 

1. Relatóriu Planu Asaun Anual 2019
2. Lista Projetu PNDS Faze III Siklu 2

